
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

শ্রীশ্রীকৃষ্ণকালী-পদাবলী।
৭



আয় আয় তোরা ত্বরা করি আয়, যায় যায় প্রাণ, প্রাণনাথ যায়;
সরোজ বুঝায় বৃকভানুজায়,
কিশোরি সঁপেছে কুলমান যাঁয়,

দু’কূল মজায়ে ঐ কালা যায়, (বুঝি) কুবুজায় মজিবার আশে। ৯॥






 






(খটভৈরবী, একতালা)

[শ্রীকৃষ্ণের প্রতি অৰ্জ্জুনের প্রশ্ন]








হে অনন্ত অনাদি কান্ত, হরি হে অন্ত তব কে জানে,
কত তন্ত্র মন্ত্র ভ্রান্ত, ভাবেন ভবানীকান্ত ধ্যানে।
কেন বা সৃজন, কোন্ প্রয়োজন, কেন আয়োজন পালনে
কেন বা নিধন করিছ সাধন বংশীবদন কে জানে;
(হরি) কেন বা জীবের জনম মরণ,
গমনাগমন কেন অকারণ,
বল বিবরণ ও কালবরণ কাতরে করুণা দানে॥
চাহি এ ভিক্ষা, দেহি মে শিক্ষা, বিপদে রক্ষা কর নাথ,
লইনু দাস্য, হইনু শিষ্য, তারো হরি করি কৃপাপাত;
সাধি হে সতত, সময় অতীত, বিপদে পড়িয়ে শ্রীপদে পতিত,

(তুমি) পতিত পাবন, পুরাণে কথিত, সরোজ ব্যথিত প্রাণে। ১০॥






 








(হাম্বীর-খাম্বাজ মিশ্র, একতালা)







শ্রীমাধব রাধাকান্ত; বংশীবদন, কংস-নিধন, মধুসূদন অনন্ত।

নবঘন-ঘন-নীলবরণ, চরণে তরুণ অরণ-কিরণ,

